
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 43

எவ்வது உறைவது உலகம், உலகத்தொடு அவ்வது உறைவது-அறிவு. 426 உலகம் எப்படி நடக்கின்றதோ, அப்படி, உலகத்தோடு பொருந்தி வாழ்வதே அறிவு.

அறிவு உடையார் ஆவது அறிவார்; அறிவு இலார் அஃது அறிகல்லாதவர். - 427 நடக்க வேண்டியதைப் பற்றித் தெளிவாக அறிந்து கொள்ளுகின்றவரே அறிவு உள்ளவர். அத்தகைய திறமை இல்லாதவர் அறிவு இல்லாதவர்.

அஞ்சுவது அஞ்சாமை பேதைமை; அஞ்சுவது

அஞ்சல், அறிவார் தொழில். 428 பயப்பட வேண்டிய தீமைக்குப் பயப்படாமல் இருப்பது, அறிவு இல்லாதவர் செய்கை, பயப்பட வேண்டிய தீமைக்குப் பயப்படுவது அறிவு உள்ளவர் செய்கை.

எதிரதாக் காக்கும் அறிவினார்க்கு இல்லைஅதிர வருவதோர் நோய், 429 வரப்போகும் தீமையை முன்கூட்டியே அறிந்து, அதிலிருந்து தன்னைக் காத்துக் கொள்ளக் கூடிய அறிவு உள்ளவருக்கு நடுங்கும்படியான எந்த ஒரு துன்பமும் உண்டாகாது.

அறிவு உடையார் எல்லாம் உடையார்; அறிவு இலார் என் உடையரேனும் இலர். 430 அறிவு உடையோர், வேறு எது ஒன்றும் இல்லாமல் இருந்தாலும், எல்லாம் உள்ளவராகவே கருதப்படுவார். அறிவு இல்லாதவர் வேறு எதைப் பெற்று இருந்தாலும், அறிவைப் பெறாததால் ஒன்றும் இல்லாதவராகவே எண்ணப்படுவார்.

